
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

	1.Իրավական ակտի անհրաժեշտությունը

	[bookmark: _GoBack]Սույն որոշման նախագծի անհրաժեշտությունը պայմանավորված է Քաղաքացիական ավիացիայի կոմիտեում (այսուհետ՝ Կոմիտե)  բազմաֆունկցիոնալ որակի կառավարման  (quality management) և թռիչքների անվտանգության կառավարման (safety management) համակարգի ներդրման համար սերվերի ձեռքբերման անհրաժեշտությամբ, ինչպես նաև թռիչքային և ավիացիոն անվտանգության ապահովման նպատակով Կոմիտեի աշխատակիցների պարբերական վերապատրաստումների և գործուղումների ծախսերի փոխհատուցման անհրաժեշտությամբ։

	2. Ընթացիկ իրավիճակը և խնդիրները

	Թռիչքային անվտանգության ապահովումն ունի բացարձակ գերակայություն ավիացիայի բնագավառի գործունեության կոմերցիոն, սոցիալական և այլ բաղկացուցիչների նկատմամբ ու այն պետք է շարունակականորեն ապահովվի անկախ թռիչքների ծավալի աճից, ինչն ամրագրված է ՀՀ տարածքային կառավարման և ենթակառուցվածքների նախարարի 2021 թվականի փետրվարի 26-ի թիվ 14-Լ հրամանով հաստատված՝ Հայաստանի Հանրապետության թռիչքային անվտանգության պետական ծրագրով (State Safety Program):
Վերջին շրջանում Կոմիտեն իր լիազորությունները, մասնավորապես` թռիչքային անվտանգության ապահովման, ոլորտի կառավարման և վերահսկողության, որակի ապահովման գործառույթներն իրականացնելիս բախվում է մի շարք մարտահրավերների, ինչպիսիք են՝
1. օդային փոխադրումների ծավալի աճը.
2. 3 նոր ավիաընկերությունների մուտքը հայկական շուկա.
3. ներքին ավիափոխադրումների պահանջարկի աճի, ընդհանուր նշանակության ավիացիայի, մասնավորապես շուկայում անօդաչու թռչող համակարգերի, ավիացիոն տուրիզմի, ավիաուսումնական կենտրոնների արագ զարգացման միտումները.  
4. Թռիչքային անվտանգության եվրոպական գործակալության (այսուհետ՝ Գործակալություն) և Եվրոպական Միության (այսուհետ՝ ԵՄ) կողմից 2020 թվականին գնահատողական այցի շրջանակներում արձանագրված որակի (համապատասխանության) վերահսկողության և թռիչքների անվտանգության վերահսկողության թերությունները։ Հայկական ավիաընկերությունների ներառումը ԵՄ թռիչքային անվտանգության ցուցակում, որով արգելվել է հայկական ավիաընկերությունների կողմից թռիչքները դեպի ԵՄ անդամ պետություններ՝ պետության կողմից անվտանգության ապահովման վերահսկման ոչ պատշաճ մակարդակով պայմանավորված։ 
5. «Հայաստանի Հանրապետության և Եվրոպական Միության և Եվրոպական Միության անդամ-պետությունների միջև ընդհանուր ավիացիոն գոտու մասին» համաձայնագրի ստորագրումը, որի կատարումն ապահովելու համար պետք է ՀՀ օրենսդրությունը համապատասխանեցնել նույն համաձայնագրով սահմանված ԵՄ իրավակարգավորումներին, որպեսզի համաձայնագիրն ամբողջությամբ մտնի ուժի մեջ:  
Ներկայումս Կոմիտեն իր առջև ծառացած այս և ոլորտային մի շարք այլ մարտահրավերներով և ոլորտի զարգացումներով պայմանավորված օրենքով վերապահված գործառույթներն իրականացնելիս բախվում է լրջագույն խնդիրների, որոնք պահանջում են հրատապ և անհապաղ լուծումներ։ Այս խնդիրների լուծման տեսանկյունից կարևորվում են հետևյալ ներդրումների իրականացումը.
1) Կոմիտեի կողմից օդային տրանսպորտի բնագավառի կանոնակարգումը և Հայաստանի Հանրապետությունում գործող ավիացիոն ենթակառուցվածքների պատշաճ վերահսկողության իրականացումն ապահովելու համար անհրաժեշտություն է առաջացել ներդնել Q-Pulse բազմաֆունկցիոնալ որակի կառավարման  (quality management) և թռիչքների անվտանգության կառավարման (safety management) համակարգը: Նշված համակարգի ներդրման համար անհրաժեշտ պայման է սերվերի, ինչպես նաև համակարգչային ծրագրերի ձեռքբերումը: Առաջնահերթ պետք է ունենալ Q-Pulse համակարգի կիրառման համար պահանջվող սերվեր և համակարգչային ծրագրեր, այնուհետև՝ ներդնել  Q-Pulse համակարգը, այլապես վերջինիս ներդնումն ու կիրառումը անհնար է դառնալու:
Q-Pulse համակարգի ձեռքբերումը հնարավորություն կտա ներկայիս սակավ մասնագետների պայմաններում խնայել և՛ ժամանակ, և՛ մարդկային, ինչպես նաև ֆինանսական ռեսուրսներ: Այն կհեշտացնի Կոմիտեի կողմից օդային տրանսպորտի բնագավառի կանոնակարգումը և Հայաստանի Հանրապետությունում գործող ավիացիոն ենթակառուցվածքների պատշաճ վերահսկողության իրականացումը:
Նշված համակարգի ներդրումը հնարավորություն կտա Հայաստանի Հանրապետությունում ավիացիայի ոլորտի կազմակերպությունների թռիչքների անվտանգության կառավարման համակարգերի նկատմամբ թռիչքների անվտանգության համապարփակ և շարունակական վերահսկողությունը պատշաճ մակարդակով իրականացնել, ինչն էլ կհանգեցնի 2020 թվականի փետրվարի 3-ից 7-ն ընկած ժամանակահատվածում Թռիչքային անվտանգության եվրոպական գործակալության (այսուհետ՝ Գործակալություն) և Եվրոպական Միության (այսուհետ՝ ԵՄ) մասնագետների կողմից իրականացված գնահատման այցի ընթացքում արձանագրված թերությունների վերացմանն ու  ԵՄ թռիչքային անվտանգության ցուցակից դուրս գալուն:  
Տեղեկացնում ենք, որ Գործակալության և ԵՄ մասնագետների կողմից իրականացված գնահատման այցի ընթացքում արձանագրվել են 41 թերություններ, որոնցից 28-ը կփակվեն Q-Pulse  համակարգի կիրառման միջոցով: 
Արձանագրված 12 թերություններն առնչվում են մասնագետների պաշտոնի անձնագրերին, մասնագետների գործառույթներին, կոմպետենցիաներին և որակավորումներին: 
Տվյալ համակարգը հնարավորություն է տալիս համապարփակ կերպով լուծել պաշտոնի անձնագրերի, մասնագետների գործառույթների, կոմպետենցիաների համակարգի ստեղծման, վերապատրաստումների պլանների ստեղծման, վերապատրաստումների իրականացման վերահսկողությունը: 
Արձանագրված 16 թերություններն առնչվում են Կոմիտեի ներսում պատշաճ վերահսկողություն իրականացնելու գործառույթներին, ինչպես նաև ավիացիայի ոլորտի կազմակերպությունների թռիչքների անվտանգության կառավարման համակարգերի նկատմամբ վերահսկողություն իրականացնելուն: Տվյալ համակարգը հնարավորություն կտա
· պատշաճ կերպով ռիսկերի գնահատում իրականացնել, 
· աուդիտի/վերահսկողության պլան կազմել ռիսկերի գնահատման հիման վրա, 
· տեսչական գործառույթների ընթացքում օգտվել ստուգաթերթերի ճշգրտությունից, 
· տալիս է ստուգաթերթերի յուրաքանչյուր կետի բացատրությունը, 
· արձանագրել թերությունները, ուղղիչ/կանխարգելիչ գործողությունների իրականացմանը,
· հետևել ուղղիչ գործողությունների իրականացմանը, 
· մշտական կապի մեջ մնալ ավիացիոն կազմակերպությունների հետ,
· թռիչքային անվտանգության բնութագրերի ցուցիչները վեր հանել, որոշել  թռիչքային անվտանգության բնութագրերի թիրախները,
ՀՀ Թռիչքային անվտանգության պետական ծրագիրը հաստատելու մասին» N 14-Լ հրամանի 13-րդ հոդվածի վրա՝ թռիչքների անվտանգության բարձր մակարդակ ապահովելու համար Կոմիտեն մշակում է թռիչքների անվտանգության ազգային պլան (National Aviation Safety Plan), որը հիմնվում է վեր հանված ռիսկերի վերլուծության, կառավարման և դրանց հնարավոր նվազեցմանն ուղղված մեխանիզմերի վրա:
Ի հավելումն վերոնշյալի՝ տվյալ համակարգը հադիսանում է ավիացիոն պատահարների, լուրջ միջադեպերի և միջադեպերի քննության, թռիչքների անվտանգության (ապահովության) հարցերում առկա միտումների վերլուծության և ավիացիոն գործունեություն իրականացնողներին հետագա պատահարների և լուրջ միջադեպերի կանխարգելմանը նպատակաուղղված արդյունավետ գործիք: 
Վերոնշյալ համակարգի ներդրման համար անհրաժեշտ սերվերի ձեռքբերման արժեքը կազմում է 4,870,000 ՀՀ դրամ, SSD սերվեր համալրող սարքերի արժեքը՝ 486,000 ՀՀ դրամ (10 հատ* 48,600 ՀՀ դրամ), ընդամենը՝ 5,356,000 ՀՀ դրամ:
2) Կոմիտեում թռիչքային և ավիացիոն անվտանգության տեսանկյունից կարևոր է նաև Կոմիտեի աշխատակիցների պարբերական վերապատրաստումների ապահովումը, որի համար Կոմիտեին 2022 թվականի բյուջեով հատկացված ֆինանսական միջոցները չեն բավարարում: 2022 թվականին նախատեսված վերապատրաստումներից բացի, անհրաժեշտություն է առաջացել Կոմիտեի Թռիչքային գործունեության վարչության պետի մասնակցությունը «Կառամատուցային Տեսչական ստուգման ուսուցում աշխատավայրում (Ramp Inspection On-the-Job Training (OJT)» դասընթացին (այսուհետ՝ Դասընթաց), որը կարող է տրամադրվել Ciconia Aviation Services (Ամստերդամ) ուսումնական հաստատության մասնագետի կողմից: 2020 թվականի նոյեմբերի 30-ից  Դեկտեմբերի 2-ը Միացյալ ավիացիոն իշխանությունների ուսումնական կենտրոնը (JAA TO) իրականացրել է  EU Ramp Inspection Programme (SAFA) - Initial Theoretical & Practical JAA հեռավար դասընթացը Թռիչքային գործունեության վարչության պետի համար, որը նախատեսում է լրացուցիչ վերոնշյալ դասընթացի անցկացում:
Մեկ անձի համար Դասընթացի արժեքը ներառյալ ուսումնական կենտրոնի մասնագետի  ճամփորդական և կացության ծախսերը կազմում են 5,500,000 ՀՀ դրամ, դասընթացի տևողությունը կազմում է 5 օր, որը նախատեսվում է իրականացնել 2022 թվականի հունիսի 13-17 ներառյալ:
ՀՀ ԱՎԻԱՑԻԱՅԻ ՄԱՍԻՆ ՕՐԵՆՔԻ Հոդված 97-ի համաձայն քաղաքացիական ավիացիայի ոլորտում լիազոր մարմինը իրականացնում է կառամատույցային ստուգումներ և նշված դասընթացը պարտադիր է ազգային ավիացիոն իշխանության համապատասխան մասնագետի համար:
Անհրաժեշտություն է առաջացել նաև գործուղումների համար լրացուցիչ ֆինանսական միջոցների տրամադրման՝ 2,000,000 ՀՀ դրամի չափով, քանի որ 2022 թվականին Կոմիտեին բյուջեով հատկացված միջոցները չեն բավարարում նախատեսված գործուղումների ֆինանսավորումն ապահովելու համար: Մասնավորապես, Ֆինանսական միջոցների անբավարարության խնդիրն առաջացել է Կոմիտեի Ֆինանսատնտեսագիտական և հաշվապահական հաշվառման վարչության պետի, որպես ԵՎՐՈԿՈՆՏՐՈԼ Կենտրոնական քարտուղարության (DG/SEC)  Երթուղու վճարների ընդլայնված հանձնաժողովի և ուսումնասիրությունների խմբի կոնտակտային անձ, Բելգիայի Թագավորություն գործուղման անհրաժեշտությամբ պայմանավորված, ինչպես նաև այն հանգամանքով, որ պլանավորված հեռավար անցկացվող դասընթացներից որոշները իրականացվելու են առկա ձևաչափով, քանի որ կորոնավիրուսի սահմանափակումները շատ երկրների կողմից հանվել են: 
Վերոհիշյալ խնդրի կարգավորման համար առաջարկվում է ՀՀ տարածքային կառավարման և ենթակառուցվածքների նախարարության քաղաքացիական ավիացիայի կոմիտեի  1176. Ավիացիայի բնագավառում վերահսկողության և կանոնակարգման ապահովում» ծրագրի «11003. Ավիացիոն ծառայությունների մատուցում» միջոցառման հաշվին իրականացնել վերաբաշխում՝ 12,856,000 ՀՀ դրամի չափով, որից՝
1.   5,356,000 ՀՀ դրամն ուղղել ՀՀ կառավարության պահուստային ֆոնդ, և պահուստային ֆոնդից հատկացնել 1176. Ավիացիայի բնագավառում վերահսկողության և կանոնակարգման ապահովում» ծրագրի «31001. ՀՀ քաղաքացիական ավիացիայի կոմիտեի տեխնիկական հագեցվածության բարելավում» միջոցառմանը (նոր միջոցառում),
2. 7,500,000 ՀՀ դրամն ուղղել «11002. Աշխատակազմի մասնագիտական կարողությունների զարգացում» միջոցառմանը:
Որոշման նախագծով նախատեսվում է ծառայությունների ձեռքբերման գործընթացն իրականացնել ՀՀ կառավարության 04/05/2017թ. թիվ 526-Ն որոշմամբ հաստատված կարգի 23-րդ կետի 4-րդ ենթակետով սահմանված ցանկի 32-րդ տողի հիմքով:

	3. Կարգավորման նպատակը, բնույթը և ակնկալվող արդյունքը

	Նախագծի ընդունմամբ կֆինանսավորվեն ՀՀ տարածքային կառավարման և ենթակառուցվածքների նախարարության քաղաքացիական ավիացիայի կոմիտեի  Q-Pulse բազմաֆունկցիոնալ որակի կառավարման  (quality management) և թռիչքների անվտանգության կառավարման (safety management) համակարգի ներդրման համար անհրաժեշտ սերվերի, SSD սերվեր համալրող սարքերի ձեռքբերման ծախսերը, ինչպես նաև Կոմիտեի աշխատակիցներին անհրաժեշտ վերապատրաստումների և գործուղումների ծախսերը, դրանով իսկ՝ նպաստելով Կոմիտեի կողմից օդային տրանսպորտի բնագավառի կանոնակարգման և Հայաստանի Հանրապետությունում գործող ավիացիոն ենթակառուցվածքների պատշաճ վերահսկողության իրականացմանը, ինչպես նաև թռիչքային և ավիացիոն անվտանգության բարձր մակարդակի ապահովմանը:

	4. Նախագծի մշակման գործընթացում ներգրավված ինստիտուտները և անձինք

	  Նախագիծը մշակվել է ՀՀ տարածքային կառավարման և ենթակառուցվածքների նախարարության քաղաքացիական ավիացիայի կոմիտեի կողմից:

	5. Տեղեկատվություն Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին

	Սույն նախագծի ընդունումը Հայաստանի Հանրապետության այլ իրավական ակտերում փոփոխություններ և լրացումներ կատարելու անհրաժեշտություն չի առաջացնում:

	6. Տեղեկատվություն իրավական ակտի ընդունման ու կիրառման դեպքում լրացուցիչ ֆինանսական միջոցների անհրաժեշտության մասին

	Սույն նախագծի ընդունման դեպքում լրացուցիչ ֆինանսական միջոցներ չեն պահանջվում։

	7. Տեղեկատվություն իրավական ակտն ընդունելու դեպքում ՀՀ պետական բյուջեի եկամուտներում և ծախսերում սպասվելիք փոփոխությունների մասին

	Նախագծի ընդունման դեպքում ՀՀ պետական բյուջեի եկամուտներում և ծախսերում փոփոխություններ չեն նախատեսվում։

	8. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թվականների ծրագիր, ոլորտային և/կամ այլ ռազմավարությունների հետ

	Նախագծի ընդունումը բխում է ՀՀ կառավարության 2021 թվականի նոյեմբերի 18-ի 1902-Լ որոշմամբ հաստատված ներքոնշյալ կետերից՝ 
1. 68.3 Թռիչքային և ավիացիոն անվտանգությանն առնչվող թերությունների, անհամապատասխանությունների հիմնապատճառների բացահայտում, ուղղիչ գործողությունների պլանի մշակում և վերջիններիս պատշաճ կերպով իրականացման համակարգում:
2. 68.4 Էլեկտրոնային համակարգերի ներդրում, ինչպես նաև գործող տեղեկատվական և վերլուծական տվյալների բազաների թվայնացում:
3. 68.5 Կոմիտեի մասնագետների անհրաժեշտ որակավորումների բարձրացում՝ տեսական և գործնական դասընթացների միջոցով:





